
Mahabharatam Bharatapunyabhumih

મહાભારતં ભારતપુણ્યભૂમિઃ

(ઓટ્ટૂર્ ઉણ્ણિ નમ્પૂતિરિપ્પાટ્ વિરચિતમ્)
સ્થાને તદેતદ્ભરતસ્ય રાજ્યં
યત્સૂરયો વર્ષમિતિ બ્રુવન્તિ ।
યસ્માદસાધારણનિત્યવર્ષો
યત્રૈવ જાતો ભગવત્કૃપાયાઃ॥ ૧॥
યસ્માદિહૈવેશ્વરનિત્યદીપ્તિ-
ર્યસ્માદિહૈવાખિલધર્મરોહઃ ।
યસ્માદિદં દૈત્યરિપોઃ કલત્રં
તસ્માદિદં ક્ષેત્રમુદીરયન્તિ॥ ૨॥
આત્મદ્યુતિર્વા ભગવત્પ્રભા વા
ભાશબ્દલક્ષ્યાર્થતયાઽવધાર્યા ।
યદ્દિવ્યતેજસ્યનિશં રતત્વાત્
પ્રખ્યાયતે ભારતસંજ્ઞયૈતત્॥ ૩॥
અધ્યાત્મવિદ્યામૃતમસ્તિ નાભ્યાં
કલાણગાત્ર્યા અજનાભધાત્ર્યાઃ ।
વાહ્નાશુગૈરાસુરધર્મરૂપૈ-
ર્યચ્છોષણાદેવ મૃતા ભવેત્ સા॥ ૪॥
એતન્મહાભારતદિવ્યવર્ષં
સાક્ષાન્મહાભારતવન્મહિષ્ઠમ્ ।
વાલ્મીકિરામાયણવત્પવિત્રં
શ્રીમન્મહાભાગવતાભિરામમ્॥ ૫॥
યત્રૈવ જાગર્તિ  હિમાલયાખ્ય-

શૈલાધિપસ્સંયમિનાં શરણ્યઃ ।
ગૌરીગુરુર્જ્ઞાનતપસ્સમાધિ-

1



મહાભારતં ભારતપુણ્યભૂમિઃ

મન્ત્રૌષધીનામધિવાસભૂમિઃ॥ ૬॥
યત્રૈવતા ભાગવતાદિરૂપા
ગઙ્ગાભિરૂપા  દ્વિવિધાસ્તટિન્યઃ ।
સર્વં પુનન્ત્યસ્તૃણવીરુધોઽપિ
મુક્તિં  નયન્ત્યઃ પરિતસ્સરન્તિ॥ ૭॥
યત્રૈવ કાશી બદરી પ્રયાગો
કામેશ્વરં પઞ્ચવટી કુમારી ।
વૃન્દાવનં મારુતમન્દિરં ચ
સ્મૃત્યૈવ સંસારહરાણિ સન્તિ॥ ૮॥
યત્રૈવ વૃન્દાવનદિવ્યધૂલી
ગઙ્ગાજગન્નાથમહાપ્રસાદઃ  ।
એતત્ત્રયં મુક્તજનૈર્નિષેવ્યં 
મૂર્ત્તં ચિદાનન્દ સતત્ત્વમસ્તિ॥ ૯॥
યત્રૈવ રામાયણમાદિકાવ્યં
શ્રીભારતં પઞ્ચમવેદસંજ્ઞમ્ ।
વલ્મીકજાત્સત્યવતીસુતાચ્ચ
વિજ્ઞાનસૂર્યદ્વયમાવિરાસીત્॥ ૧૦॥
યત્રૈવ નિશ્શેષપુરાણગુહ્યં
સચ્ચિન્મયં ભાગવતં બભૂવ ।
યત્કૃષ્ણમેવાખિલધર્મગુપ્ત્યૈ
ગ્રન્થાત્મના ભુગ્યવતીર્ણમાહુઃ ॥ ૧૧॥
યુદ્ધેષુ દિક્પાલજિતોઽતિશૂરા-
સ્સત્યાય સર્વસ્વમુચોઽતિધીરાઃ ।
કારુણ્યતો દગ્દ્ધધિયો મહાન્તો
યત્રૈવ જાતાશ્શતકોટિસઙ્ખ્યાઃ॥ ૧૨॥
સ્વર્ણે તૃણે તુલ્યદૃશો વિમુક્તા
મુક્તૌ વિરક્તાઃ પરમાર્થભક્તાઃ ।
ઈશસ્ય નાનામધુરાવતારા
યત્રૈવ નિર્લોભતયા બભૂવુઃ॥ ૧૩॥

તાતં ત્રિલોકેશ્વરનિર્વિશેષં 
જ્યેષ્ઠં તુ તાતેન સમાનકક્ષમ્ ।
જેષ્ઠેન તુલ્યં વયસાધિકાંશ્ચ
સમ્ભાવયન્તો યત એવ જાતા॥ ૧૪॥
દૃષ્ટિં  નિવર્ત્યાવયવાન્તરેભ્યઃ
પાદારવિન્દં પરસુન્દરીણામ્ ।
અમ્બાઙ્ઘ્રિબુદ્ધ્યા  સતતં નમન્તો
યત્રૈવ જાતાઃ પુરુષાસ્સુશીલાઃ॥ ૧૫॥
યત્રૈવ સર્વાત્મસમર્પણેન
શ્રિત્વા તુરું નિશ્ચલભક્તિપૂર્વમ્ ।
મુક્તિં  તૃણીકૃત્ય સમર્ચ્ચયન્ત-
શ્શિષ્યાગ્રગણ્યા અભવન્નસઙ્ખ્યાઃ॥ ૧૬॥
યત્રોદપદ્યન્ત કિલોપમન્યુ-
રુત્તઙ્ક ઉદ્દાલક એકલવ્યઃ ।
આચાર્યભક્તેર્મકુટાભિષિક્ત-

દૃષ્ટાન્તભૂતા મહનીયશિષ્યાઃ॥ ૧૭॥
ભૂતેષ્વનાગસ્સુ બિભર્તિ  દણ્ડં
યો નિર્દયસ્સ ત્રિદિવેશ્વરોઽસ્તુ ।
અન્યોઽસ્તુ વા તસ્ય ભુજં પ્રસહ્ય-

છેત્તું સશૌર્યા યત એવ જાતાઃ॥ ૧૮॥
બાલેષુ વૃદ્ધેષ્વબલાસુ ગોષુ
વિપ્રેષુ સંન્યાસિષુ તાપસેષુ ।
દીનેષુ ભીતેષ્વરણાગતેષુ
સન્યસ્તશસ્ત્રા યત એવ જાતાઃ॥ ૧૯॥
ધર્મસ્ય હેતોસ્તનયં કલત્રં
રાજ્યં શરીરં ત્રિદિવં વિમોક્ષમ્ ।
સર્વાન્ પદાર્થાંસ્તૃણવદ્વિહાતું
યત્તા મહાન્તો યત એવ જાતાઃ॥ ૨૦॥
ધર્મસ્ય હેતોર્ગુરુણા સુતેન
તાતેન માત્રા શ્રુતિભિસ્સુરેશૈઃ ।

વિશ્વેશ્વરેણાપિ ચ વિગ્રહીતુ-
મુદ્રિક્તધૈર્યા યત એવ જાતાઃ॥ ૨૧॥
નિષ્કિઞ્ચના અપ્યતિથીનશેષાન્
સર્વસ્વદાનૈઃ પરિતોષયન્તઃ ।
અન્યાદૃશા અદ્ભુતદાનશૂરા
યસ્મિન્મહાભારત એવ જાતાઃ॥ ૨૨॥
નિશ્શેષમન્નં ચ મુદાતિથિભ્યો
દત્વા સ્વયં ત્વભ્યવહારહીનાઃ ।
ક્ષુત્ક્ષામદેહા નિધનં ગતા યે
યત્રૈવ જાતા ગ્રહમેધિનસ્તે॥ ૨૩॥
ક્ષુધાનિવૃત્ત્યૈ સ્વગૃહાગતાનાં
સુદુસ્ત્યજં સ્વાઙ્ગમપિ  પ્રદાય ।
કૃતાર્થભાવેન મૃતા ગૃહસ્થા
વિહઙ્ગવંશેષ્વપિ  યત્ર જાતાઃ॥ ૨૪॥
દીનાનુસેવાં પુરુષાર્થયન્તઃ
કૈવલ્યસૌખ્યં તૃણતૂલયન્તઃ ।
કૈવલ્યનાથં નિજભૃત્યયન્તો
યસ્યામજાયન્ત મહાનુભાવાઃ॥ ૨૫॥
આલિઙ્ગ્ય  ભર્ત્તુઃ કુણપં ચિતાયાં
તલ્પે યથા પુષ્પમયે શયાનાઃ ।
સમ્પ્રીતિપૂર્વં જ્વલને દહન્ત્ય-

શ્ચારિત્રવત્યો યત એવ જાતાઃ॥ ૨૬॥
સંસ્તમ્ભયન્ત્યો રથમુષ્ણરશ્મે-
ર્નિર્વીર્યયન્ત્યશ્શમનસ્ય   પાશમ્ ।
વૈશ્વાનરં ચન્દનપઙ્કયન્ત્યો
યત્રૈવ સાધ્વીમણયોઽભિજાતાઃ॥ ૨૭॥
અરઙ્ગસીબસ્ય  ભયપ્રદાયી
મરાટ્ટદેશસ્ય વિમોક્ષકારી ।
અભિજ્ઞલોકસ્ય પદાબ્જસેવી
બભાજ યત્રૈવ જનિં  શિવાજી॥ ૨૮॥

પ્રતાપસિંહો   યવનેન્દ્રદન્તિ-
પ્રતાપવિધ્વંસવિદગ્દ્ધસિંહઃ   ।
પળશ્શિરાટ્ ચાઙ્ગલ  ભીમસૈન્ય-
ગલેકુઠારો યત એવ જાતૌ॥ ૨૯॥
નાર્થં ન કામં ન દિવં ન મોક્ષં
કિં  ત્વાર્ત્તિમેવાખિલદેહાભાજામ્   ।
સ્વસ્યોપભુક્ત્યૈ કૃપયા મુકુન્દા -
દ્વૃણ્વન્  યતોઽજાયત રન્તિદેવઃ॥ ૩૦॥
અન્ધં વિદિત્વા નિજજીવિતેશં
ચૈલસ્ય ખણ્ડેન વિલોચને સ્વે ।
સમ્યક્પિધાયાઽમરણં સ્થિતા યા
સા યત્ર જજ્ઞે ધૃતરાષ્ટ્રપત્ની॥ ૩૧॥
અત્યન્તબાલ્યે વયસિ સ્થિતા યા
પૂર્ણત્રયીશં પરિરભ્ય સદ્યઃ ।
અન્તર્હિતાઽભૂદ્વપુષૈવ   સાકં
સા ધન્ય કન્યા ચ યતોઽજનિષ્ટ॥ ૩૨॥
કાચિત્કુરૂરાખ્યગૃહસ્ય નાથા
નાધીતવિદ્યા વિધવા વરાકી ।
ભૂદેવતન્વી પિઠરે રુરોધ
યત્રૈવ સાક્ષાત્ પરમં પુમાંસમ્॥ ૩૩॥
ગોદા યતોઽજાયત રઙ્ગનાથો
નિર્માલ્યધારિત્વમિયાય યસ્યાઃ ।
મીરા ચ યસ્યા હરિગાનમાધ્વીં
પીત્વા શિલાપિ પ્રણયાદરોદીત્॥ ૩૪॥
યત્રૈવ સીતા શબરી જટાયુઃ
શ્રીરામભદ્રો ભરતો હનૂમાન્ ।
ભિષ્મોમ્બરીષો વિદુસ્સુદામા
રાધા યશોદા પશુપાશ્ચ જાતાઃ॥ ૩૫॥
નિમ્બાર્કરામાનુજમાધ્વમુખ્યઃ

કણ્ણપ્પનન્દદ્રવિડાર્ભકાદ્યાઃ ।
નાનાક્તુકારામ પુરસ્સરાશ્ચ
યત્રૈવ જાતા અમિતપ્રભાવાઃ॥ ૩૬॥
યત્રોદિતા રૂપસનાતનાદ્યા
લક્ષ્મીધરશ્રીધરયામુનાદ્યાઃ ।
જ્ઞાનેશ્વરશ્રીતુલસીપુરોગાઃ
શ્રીસૂરદાસપ્રમુખાશ્ચ ભક્તાઃ॥ ૩૭॥
માણિક્યસમ્બન્ધપુરન્દરાદ્યાઃ
પૂન્તાનલીલાશુકવલ્લભાદ્યાઃ ।
ત્રૈલિઙ્ગપાવારિસદાશિવાદ્યા
ઉદ્દામવીર્યા યત એવ જાતાઃ॥ ૩૮॥
સ બુદ્ધદેવઃ કરુણાસમુદ્ર-
સ્સ શઙ્કરો જ્ઞાનમહાસુમેરુઃ ।
સ ગૌરકૃષ્ણઃ પ્રણયામૃતાંશુ-
સ્ત્રયોઽપિ યત્રૈવ સમાવિરાસન્॥ ૩૯॥
યત્રૈવ સાક્ષાદવતારવર્યઃ
શ્રીરામકૃષ્ણસ્સકલાભિરામામ્ ।
આશ્ચર્યરૂપાં નિજદિવ્યલીલા-
મસ્મત્સમક્ષં પ્રકટીચકાર॥ ૪૦॥
યત્રૈવ કૃષ્ણઃ સ્વયમેવ સાક્ષાત્
પૂર્ણં પરં બ્રહ્મ સમાવિરાસીત્ ।
યદ્દિવ્યકેલીરસસિન્ધુમધ્યે
પોપ્લૂયતેઽદ્યાપિ સમસ્તલોકઃ॥ ૪૧॥
યસ્યા મહાભારતભૂજનન્યા-
સ્તન્યામૃતં સુષ્ઠુ પિબન્ત એવ ।
વૃદ્ધિઙ્ગતા  વ્યાસશુકામ્બરીષ-
પ્રહ્લાદવૃત્રાદિ સમસ્તાભક્તાઃ॥ ૪૨॥
પાદાબ્જધૂલ્યા કરુણાદૃશા ચ
વિશ્વં સમસ્તં પુનતાં બહૂનામ્ ।
પુણ્યાત્મનાં ભાગવતોત્તમાનાં

જન્મક્ષિતિં  તાં ભજે ભારતામ્બામ્॥ ૪૩॥
યત્રૈવ વૃન્દારકમૃગ્યમાણો
ધર્માત્મકો રોહતિ કલ્પવૃક્ષઃ ।
યઃ પૂરયત્યર્થિજનસ્ય  હસ્તં
મોક્ષાદિભિસ્સર્વવરપ્રદાનૈઃ॥ ૪૪॥
યત્રૈવ વેદોપનિષત્પુરાણ-
તન્ત્રાદિ નાનાકનકાચલાનામ્ ।
યોગાદિનાનાસરિતાં ચ સત્ત્વાત્
સર્વસ્ય હસ્તસ્થ ઇવાઽમૃતાબ્ધિઃ॥ ૪૫॥
યત્રૈવ સદ્ધર્મપવિત્રદુદ્ધં
શુદ્ધાદ્વયજ્ઞાનમરન્દયૂષમ્ ।
સર્વેશ્વરસ્નેહઘૃતં ચ ધૃત્વા
નિત્યં સ્રવન્તિ ત્રિવિધાશ્ચ કલ્યાઃ॥ ૪૬॥
કામાર્થયોર્ધર્મપરાયણત્વં
ધર્મસ્ય નિર્મુક્તિવિધેયભાવઃ ।
મુક્તેસ્તથા ભક્તિપદાબ્જદાસ્યં
યત્રૈવ જાગર્તિ  યથાપ્રધાનમ્॥ ૪૭॥
વાતાશનાનાં ગગનામ્બરાણાં
યોગીશ્વરાણાં ચરણાબ્જદાસ્યમ્ ।
સામ્રાજ્યલક્ષ્મીઃ પૃથિવીપતીનાં
યત્રૈવ સપ્રશ્રયમાતનોતિ॥ ૪૮॥
વાણિજ્યકૃષ્યાદિસમસ્તયત્ના-
સ્સાહિત્યગીતાદિસમસ્તવિદ્યાઃ ।
આહારનિદ્રાદિસમસ્તભોગા
યત્રૈવ નિઃશ્રેયસલક્ષ્યબદ્ધાઃ॥ ૪૯॥
યત્ર દ્વિપાઃ સ્યુર્નિખિલા   ગણેશાઃ
કીશા અશેષા હનુમત્સ્વરૂપાઃ ।
શ્યેનાસ્સમસ્તા ગરુડાંશભૂતા-
સ્સર્પાશ્ચ સર્વે શિવભૂષણાનિ॥ ૫૦॥

ભક્તોત્તમાનાં નિજસન્તતીના-
મુન્મત્તનૃત્યૈર્હરિકીર્તનૈશ્ચ ।
આપાદચૂડં પુલકાનુવિદ્ધા
યસ્યાસ્તનૂરેવ સદા ચકાસ॥ ૫૧॥
નાન્નં ન પેયં નચ મન્ત્રવર્ણો
નાધ્યાત્મવિદ્યા નચ લોકવિદ્યા ।
આપદ્ય વિક્રેયપદાર્થકક્ષાં
યદ્યજ્ઞભુવ્યેવ કદાપ્યદુષ્યત્॥ ૫૨॥
વાર્દ્ધક્યકાલેઽપ્યર્ષિવૃત્તિશૂન્યો 
ગેહે શયિત્વા મરણં પ્રપન્ના ।
દુર્ભાગ્યપૂર્ણસ્સુજનાનુશોચ્યો
યદ્ભૂતલે નાજનિ કોઽપિ ભૂપઃ॥ ૫૩॥
તારુણ્યકાલે સમરાઙ્ગણે  વા
વાર્દ્ધક્યકાલે વિપિનસ્થલે વા ।
શસ્ત્રેણ વા યોગબલેન વા ચ
યત્ર ક્ષિતીશા વિજહુશ્શરીરમ્ ॥ ૫૪॥
દુષ્પુત્રવશ્યો જનુષાન્તચક્ષુ-
ર્ભોગૈકલોલો દુરિતપ્રવૃત્તિઃ ।
યદ્ધર્મરાષ્ટ્રે  ધૃતરાષ્ટ્રભૂપો-
ઽપ્યન્તે હિમાદ્રિં  તપસે જગામ॥ ૫૫॥
સઙ્ગ્રામભૂમેરિતરત્ર  શૂરા
યત્રૈવ શત્રૂન્ન કદાપિ જઘ્નુઃ ।
વિદ્વેષબુદ્ધ્યાઽહનિ યુધ્યમાનાઃ
પ્રેમ્ણા તુ રાત્રાવુપગૂહમાનાઃ॥ ૫૬॥
અદ્રોહનામ્ના શ્રવણાભિરામ-
શ્શાન્તિસ્વરૂપેણ વિરાજમાનઃ ।
ભીરુત્વકાપટ્યમહાવિલાસો
નો યત્ર સદ્ધર્મતયા પ્રશસ્તઃ॥ ૫૭॥
નિર્ભાગ્યતાં ભોગધનાપહૃત્યા
યસ્યા વિધાતું બહવોઽપિશેકઃ ।

તેજોવધં યોગધનાપહૃત્યા
યસ્યાસ્તુ કર્ત્તું કતમોઽપિ નૈષ્ટ॥ ૫૮॥
યત્રૈવ ન બ્રહ્મવિદાં મુનીનાં
સન્તાનવિચ્છિત્તિરભૂત્કદાપિ ।
યત્રૈવ ચાત્માનુભવપ્રદીપો
નિર્વાપિતો જાતુ ન કાલવાતૈઃ॥ ૫૯॥
યૈવાર્ષપૃથ્વી પ્રથવે પ્રસન્ના
દેવાદિવૃક્ષાન્તચરાચરેભ્યઃ ।
છન્દસ્તપોધર્મસુધાદિદોહાં-
શ્છન્દાનુરૂપાનખિલાન્દુદોહ॥ ૬૦॥
કામાર્થયોર્ધર્મવિમોક્ષતોઽપિ
જ્યાયઃ પદં કલ્પયિતું કદાપિ ।
નૈવોપપન્નં હૃદિ મન્વતેસ્મ
યત્ર પ્રજાભર્ત્તૃષુ યે વિશિષ્ટાઃ॥ ૬૧॥
કૈવલ્યરૂપં મનસોતિદૂરં
બ્રહ્માદ્વિતીયં શિથિલેન દામ્નમ્ ।
યૈકા યશોદાઽપરનામધેયા
કસ્મિંશ્ચનોલૂખલકે   બબન્ધ॥ ૬૨॥
પાદેન યત્સ્પર્શનશઙ્કયૈવ
દેવં વિયદ્વર્ત્મનિ સઞ્ચરન્તી ।
યસ્યામવાપ્તું જનિભાગધેયં
ન પ્રાર્થયન્તે તદિચ્છવોઽપિ॥ ૬૩॥
યદ્ભક્તિતો વૈશ્રવણસ્ય પુત્રૌ
શાપાપદેશેન તરુસ્વરૂપૌ ।
ભૂત્વાચિરં તસ્થતુરૂર્દ્ધ્વપાદૌ
મૂર્દ્ધા તરૂણાં ખલુ મૂલમેવ॥ ૬૪॥
યદ્વ્યોમમાર્ગાઃ ક્રતુધૂમધૂમ્રા
યદ્વારિધારા બલિપુષ્પકીર્ણાઃ ।
યદ્રેણુપુઞ્જાસ્સુજનાઙ્ઘ્રિપૂતા -
સ્તાં ધન્યધન્યાં ભજ ભારતોર્વીમ્॥ ૬૫॥

mahAbhAratamoTTUruNNinampUtirippAT.pdf 9



મહાભારતં ભારતપુણ્યભૂમિઃ

મુક્તાફલૌઘેષ્વિવ હેમસૂત્રં
ભૂતેષ્વનુસ્યૂતતયા પ્રવિષ્ટમ્ ।
ગૂઢં મિથોયોજકમાત્મતત્ત્વં
યત્રૈવ સાક્ષાદુપલબ્ધમાસીત્॥ ૬૬॥
યત્રૈવ ભાષામતજાતિદૈવ-
તાચારશાસ્ત્રાદિષુ દૃશ્યમાનમ્ ।
નાનાત્વમેકત્વવિશુદ્ધદૃષ્ટિં
પ્રેમપ્રવૃત્તિં  ચ ન જાતુ હન્તિ॥ ૬૭॥
યત્રાભવન્ દ્વાદશ પુલ્કસસ્ત્રી-
તોકાનિ પાક્કપ્રભૃતીનિ તાનિ ।
યૈઃ સ્થાપિતં શાશ્વતમૈક્યમત્યં
વર્ણાશ્રમધ્વંસનમન્તરૈવ॥ ૬૮॥
સત્સ્વપ્યસઙ્ખ્યેષુ મતપ્રભેદે-
ષ્વન્યોન્યવૈરેણ તુ તન્નિમિત્તઃ ।
યત્રૈવ નૈકોઽપિ રણઃપ્રવૃત્તો
નૈકોઽપિ રક્તસ્ય પપાત બિન્દુઃ॥ ૬૯॥
અન્યેષુ રાજ્યેષુ કિરાતકલ્પૈ-
ર્મુખૈર્જનૈરધ્યુષિતેષુ સત્સુ ।
યત્રૈવ દેવૈરપિ વન્દ્યમાના
વર્ષે વસન્તિસ્મ મહાનુભાવાઃ॥ ૭૦॥
નિષ્પીડિતા નિષ્ઠુરનાસ્તિકૌઘૈ -
ર્દેવાર્ચનં કર્તુમપારયન્તઃ ।
દ્વીપાન્તરેભ્યો બહવો મતસ્થા
આગત્ય યત્રૈવ ગતિં  હ્યવિન્દન્॥ ૭૧॥
યત્રૈવ સંન્યાસ ઇવાશ્રમત્વે-
નાઙ્ગીકૃતા  સાધુગૃહસ્થવૃત્તિઃ ।
યત્રૈવ દેવાલયતુલ્યભક્ત્યા
શિષ્ટાલયસ્તીર્થતયા પ્રશસ્તઃ॥ ૭૨॥
દ્રોહાન્નિવૃત્તિર્મુનિમણ્ડલાનાં

યુદ્ધે પ્રવૃત્તિશ્ચ મહીપતીનામ્ ।
આપાતતોઽન્યોન્યવિરુદ્ધમેત-
દ્ધર્મદ્વયં યત્ર બભાજ સખ્યમ્॥ ૭૩॥
જ્ઞાનસ્ય ધર્મસ્ય ચ સૂક્ષ્મતત્ત્વં
જિજ્ઞાસુરેકઃ કુલવાન્મુનીન્દ્રઃ ।
યત્રૈવ ચણ્ડાલકુલોદ્ભવસ્ય
વ્યાધસ્ય પાદં શરણં પ્રપેદે॥ ૭૪॥
નિર્માનમોહસ્સમદૃક્પ્રશાન્તો
ગૂઢશ્ચરન્કશ્ચન યોગિવર્યઃ ।
કારુણ્યશક્ત્યા નતુ દાસ્યવૃત્ત્યા
યત્રૈવ રાજ્ઞશ્શિબિકામુવાહ॥ ૭૫॥
ભૂમણ્ડલેશસ્સુયશા દિલીપો
બ્રહ્માણ્ડનાથો ભગવાન્હરિશ્ચ ।
ધેનું સવિત્રીમિવ સેવમાનૌ
યત્રૈવ સઞ્ચેરતુરપ્રમત્તૌ॥ ૭૬॥
યત્રૈવ પુણ્યદ્વિજયજ્ઞવેદિ-
સ્સંશાન્તવાચંયમ પર્ણશાલા ।
અત્યુગ્રપૃથ્વીશ્વરયુદ્ધભૂમિ-
રાસંસ્ત્રયશ્ચોપનિષજ્જનન્યઃ॥ ૭૭॥
યત્રૈવ દામોદરપાર્થયોશ્ચ
વૃત્રેન્દ્રયોશ્ચાદ્ભુતસૂક્તિધારાઃ ।
ધર્માસ્પદા બ્રહ્મપરાશ્ચ શાન્તા-
સ્સઙ્ગ્રામમૂર્ધન્યપિ  સમ્પ્રવૃત્તાઃ॥ ૭૮॥
આપાતતોઽન્યોન્યવિરુદ્ધરૂપાન્
નાનાપ્રકારાન્ મતસમ્પ્રદાયાન્ ।
સામ્યેન યૈકા પરિરક્ષ્ય ચક્રે
સર્વંસહા નામ નિજં યથાર્થમ્॥ ૭૯॥
યસ્યાસ્તુ કોશે ભુવનત્રયસ્ય
પોષાય પર્યાપ્તમનન્યસિદ્ધમ્ ।
અક્ષય્યમાધ્યાત્મિકવિત્તમસ્તિ

mahAbhAratamoTTUruNNinampUtirippAT.pdf 11



મહાભારતં ભારતપુણ્યભૂમિઃ

વિશ્વમ્ભરાં તાં ભજ ભારતાખ્યામ્॥ ૮૦॥
સ્તનન્ધયોઽપીશકથાં શ‍ૃણોતિ
શુકોઽપિ ગાયત્યભિધાં મુરારેઃ ।
વિલ્વાદિવૃક્ષોઽપિ દદાતિ મુક્તિં
યત્રૈવ તદ્ભારતમેવ સેવે॥ ૮૧॥
યત્રૈવ સાક્ષાત્તુલસી વિરૂઢા
યત્રૈવ ગીતોપનિષત્ પ્રગીતા ।
યત્રૈવ ગાયત્ર્યુદયં પ્રપેદે
તત્રૈવ મે સમ્પતતાત્પ્રણામઃ॥ ૮૨॥
યત્રૈવ ધેનુર્જનનીવ પૂજ્યા
યત્રૈવ માતા ગિરિજેવ વન્દ્યા ।
યત્રૈવ ભિક્ષુર્હરિવત્સમર્ચ્ય-
સ્તસ્યૈ નમો ભારતધર્મભૂમ્યૈ॥ ૮૩॥
યત્રૈવ મેઘા અમૃતં કિરન્તિ
યત્રૈવ વાતાઃ પ્રણવં જપન્તિ ।
યત્રૈવ વૃક્ષા અતિથીન્ ભજન્તિ
તસ્માત્ કિમન્યત્ પ્રણમાનિ વર્ષમ્॥ ૮૪॥
તીર્થસ્થલાનાં સુરકેતનાનાં
પુણ્યાશ્રમાણાં નિગમાગમાનામ્ ।
ભક્તિક્રિયાજ્ઞાનતપઃપથાનાં
ક્રીડાધરણ્યૈ નમ આર્ષભૂમ્યૈ॥ ૮૫॥
સત્યવ્રતાનાં પતિદેવતાનાં
ભક્તોત્તમાનાં મુનિપુઙ્ગવાનામ્  ।
યોગીશ્વરાણામવતારપુંસાં
વન્દે સવિત્રીમજનાભધાત્રીમ્॥ ૮૬॥
અધ્યાત્મચૈતન્યઘનાયમાણા-
મેકૈકધૂલીકણિકાં યદીયામ્ ।
મેને નરેન્દ્રશ્શિવલિઙ્ગકલ્પાં
તસ્યૈ નિબદ્ધોઽઞ્જલિરાર્ષભૂમ્યૈ॥ ૮૭॥

યસ્યાઃ સ્મૃતિર્લોચનમશ્રુપૂર્ણં
હસ્તામ્બુજં કોરકિતં શરીરમ્ ।
રોમાઞ્ચિતં સન્મનસાં વિધત્તે
તસ્યૈ નમોઽસ્ત્વાર્ષવસુન્ધરાયૈ॥ ૮૮॥
યત્સેવનાર્થં બહવો વિમુક્તા
હસ્તસ્થિતં યોગસમાધિસૌખ્યમ્ ।
ત્યક્ત્વા મુદાઽવૃણ્વત જન્મમૃત્યુ-
દુઃખાનિ તામાર્ષભુવં ભજામિ॥ ૮૯॥
યજ્જીવનાડી પરમાત્મવિદ્યા
યન્માતૃકા ત્યાગપરાયણત્વમ્ ।
યત્પોષણં શાશ્વતધર્મરક્ષા
તાં પુણ્યભૂમિં  પ્રણમામ્યભીક્ષ્ણમ્॥ ૯૦॥
યા કર્મણાં પાવનયજ્ઞભૂમિ–
ર્યા યોગિનાં નિર્જ્જનવન્યભૂમિ- ।
ર્યા જ્ઞાનિનાં કેવલમોક્ષભૂમિ-
સ્સા વર્દ્ધતાં ભારતપુણ્યભૂમિઃ॥ ૯૧॥
ઇતિ શ્રી ઓટ્ટૂર્ ઉણ્ણિ નમ્પૂતિરિપ્પાટ્ વિરચિતં મહાભારતં સમ્પૂર્ણમ્ ।
શુભં

The 91 verses are on the greatness and glory of Bharata. First few verses explain various

names of the country, like bharata, ajanabhavarsha, etc. The poet’s name is Ottur Unni

Nambudiripad of Kerala, who has received Presidential award for his contribution to

Sanskrit literature. Unni Nambudiripad, Ottoor was an outstanding devotional and mystic

poet and commentator of Puraanams, Unni (real name, Subrahmanian) Nambudiripad was

born in 1904 in the well-known Ottoor Mana. Upto the age of 15, his study was mainly

concentrated on the Vedams and a few Kaavyams of Sanskrit. Ill health did not allow him

to study beyond the 9th standard.

He was a gifted poet and a blessed soul who could realize God. He wrote numberless

devotional poems eulogizing Him from various angles. He was also a talented prose

writer and short story writer. He is the author of books without number, the major ones

being ᳚Naamaambika ᳚, ᳚Shyaamasundaran, ᳚Mandaakini, ᳚Aanandamurali, ᳚Yamunaakunjam ᳚,

᳚Neelachandrika apart from ᳚Satheerthhyante Kaazhcha (drama), ᳚Pooppaalika, and ᳚Thriveni ᳚
(short story collections). ᳚Rasamaadhuri ᳚ and ᳚Sreeramakrishna Karnaamrutham ᳚ (Sanskrit
books) and many poems yet to be collected and published in book form. He almost

became a recluse or ᳚Samnyaasi towards the end of his life. He breathed his last in

1989. The M. Phil. Thesis The Sanskrit Poet in Ottur (link below in Indextra) of Dr. C.

Sreekumaran of Guruvayoorappan college, Calicut reveals more of this great poet’s work.

(From namboothiri.com).

He was a great devotee of Krishna and received mantra from Swami Nirmalananda, a direct

disciple of Sri Ramakrishna. The verses are in anushtup and are in simple Sanskrit, so that

even beginners can understand them easily.

